
十一月山西蒲州河津縣禹門渡黃河淸自是月十七日

至明年三月十八曰始復舊○刑部尙書鄭賜等奏奉天

征討官有以罪繫獄者請論功定議　上曰朝廷大公至

正之道有功則賞有過則刑刑賞者治天下之大法不以

公掩過不以私廢公此輩征討之功旣酧以爵賞矣今有

犯而不罪是縱惡也縱惡何以治天下其論如律○設天

津衛于直沽　上以直沽海運舟舶往來之衝宜設軍衛

且海口田土膏腴命調沿海諸衛軍士築城戍守建百萬

倉以儲海運糧別以小船轉運北京

山西民言介休縣出五色石可爲器　上曰數年兵革灾

荒百姓困苦未得寧息此石饑不可食寒不可衣奈何復

以此重累吾民不聽

賜六部尙書侍郎金織文綺衣各一襲仍賜學士解縉及

黃淮胡廣楊榮楊士奇金糼孜各二品金織衣一襲與尙

書同縉等入謝言恩禮太過　上曰朕于卿等非私厚代

言之司機密所寓況卿六人旦夕在朕左右勤勞贊翊不

在尙書下故於賜賚必求其事功何拘品級自是凡有賜

賚縉等皆與尙書同　上御奉天門錄囚旣多矜宥尙慮

有枉抑者復召錦衣衛鴻臚寺等官諭曰囚皆久于獄而

初至朕前久于獄則雖枉而不求辯初至朕前則畏威而

--

不敢言有此二者刑法豈能皆當爾等更以朕言從容審

之果尙有𡨚卽來白○解縉等進所纂錄韻書賜名文獻

大典賜縉等百四十七人鈔有差賜宴于禮部

十二月安南賀正旦使者至　上命禮部勑陳天平見之

使者錯愕下拜感泣裴伯耆責以大義皆惶恐不能對

上聞之謂侍臣曰弑主纂位暴虐國人攻奪鄰境此天地

鬼神所不容也其臣民共爲蒙蔽是一國皆罪人也如何

可容已而命御史李琦行人王樞賫勑往諭俾具纂奪陳

氏之實以聞○贈徐增壽世襲定國公錮曹國公李景隆

　〈景隆僣踰不法諸司連章劾奏其罪幷及其弟增枝上初宥景隆死惟没其田庄令杜門省愆囚奸人造妖〉

　〈讖謂十八子當有天下遂執景隆下獄景隆見　上呼曰陞下非臣開門奉迎何以有今日　上折之曰幸是〉

　〈朕來若它人來汝亦開門耶景隆語塞遂死于獄谷王橞亦囚而獲罪景隆疑其姓谷王爲　高皇帝之第十〉

　〈八子也〉

分女直地建置都司衛所時海西女直野人頭目來朝設

建州毛憐必里兀者赤不罕等衛封其頭日爲都督都指

揮千百户鎮撫等官賜印及誥俾仍舊俗各統共屬以時

朝貢自後東瀕海北至奴兒于北海悉境皆來歸附自開

原迤北因其部族建置奴兒于都司一爲衛者三百八十

四爲千户所者二十四爲站爲地而者各七

　〈尹直曰　文廟以女直種類歸欵分置建州毛憐海所等衛各授指揮等官所以渙其羣俾不相統攝以共戴〉

